
E fiafia e faasilasila atu la tatou tauvaga 

tusigatala mo le faailogaina o le 5  

tausaga o le OLA Puletini Aoga.  

E tolu vaega e faaulu mai ai:  

1. tauvaga a le fanau a’oga, Tulaga lua 

2. tauvaga a le fanau a’oga, Kolisi 

3. tauvaga soo se tasi 

 

Ulutala: Pule oe i lau ulutala  

Umi o le tala: 1000 i le 2500 upu  

Gagana: Samoa 

Aso e faagata ai: 6 Setema 2015 

Lafo mai loa i le tuatusi: 

evaleon.books@gmail.com 

Poo le ltavita8@gmail.com  

O le a saunia ni faailoga lelei.  

 
Faailoaga: E fia faailoa ma le faafetai galuega ma meatotino a isi    

e ana puleiata o ata ma faamatalaga o loo ua nonoina e le OLA mo 

lana lomiga lona 19. E faamanatu atu ai ma le faaaloalo le taua o le 

puipuiga i lo latou faaaogaina i ni faiga e soli ai le tulafono.    

MA’I O LE LOTO: Vaai maulalo i isi e mafua ai le faailogalanu. O loo sili ona maua ai le malo 

Amerika i le va fealoaloa’i o ona tagatanuu. O foliga o le ma’i e faaseseina ai auā e pei o se agelu 

mai fafo a o totonu o le luko fe’ai. Le tama (Dylann Roof) na ia tafanaina ni suilotu se to’aiva i     

totonu o lo latou falesa. O lona mana’o ia faatupu se taua i le va o le lanu pa’epa’e ma isi lanu.    

    Amata manuia le kemupeni ‘tago e ‘ai ma oe le ta mea’ai’ 

    Aisea lenei  

fuafuaga?  

    Muamua,  

faafetai i le  

Campbell Live na ia 

lagaina lenei  

mataupu i fanau 

e o fia aai i a’oga.  

    Na tupu ai se 

lagona ia Lisa King  

e fai i ai se fuafuaga.  

    Fai mai King o se auala faigofie lea e 

fesoasoani ai le aumaumea poo na e 

lava faasoa tauseleni i le faalaloina o le 

faafitauli mo aiga e vaivai tamaoaiga.  

    Na o le $10 le faatau mo ‘aiga e lua.     

O le $5 i le isi tagata e le o se tupe tele, 

ae i le tamaitiiti matelaina e iloga sona 

eseesega i le fesaga’i ai ma lana a’oga  

i le aso.  

    E leai se tamaitiiti e fia a’oga pe afai o 

loo mole le manava. E fiu foi le faia’oga e 

fai atu ae ese le paneta o loo taa ai lona 

mafaufau. Ua maitaita foi, auā e faapena 

le uiga o le Paneta o Mole, e maua ai le 

ita, tupu ai le le usita’i i le faia’oga.  

    Fai mai le faamau tusia, e tasi mai le fa 

tamaiti i Niu Sila e o momole i le a’oga i 

aso uma.   

    E faapea lona faiga, e te faatauina 

mea’ai e lua, ave lea o le tasi ma se 

tamaitiiti o loo fia maua se mea’ai i se 

a’oga, ae tuu foi lau mea’ai mo oe.  

   Ua iai se upega tafailagi e te alu i ai 

e fai ai lau faatau.  

   O e na faavaeina le pisinisi o le Eat 

My Lunch o le tamaitai o Lisa King ma 

lana paga o Iaan Buchaan i se faiga 

paaga ma le alii Samoa o Michael  

Meredith. O Michael e fai lona fale’aiga 

e faasoa faamatalaga mo a’oga i le gagana Samoa 

i Dominion Road, na faamamaluina e le 

Lewisham Awards i le faalupega, ‘o le 

faimea’ai mua a Aukilani.’  

     O le Aso Gafua la na amata ai le tufa  

i Aukilani i Saute i le a’oga a Magele 

Tutotonu. Na faaalia le loto faafetai o le 

pule, Maria Heron, i lenei alofa tula’i, 

aemaise le fanau na faatofusia i lenei 

agalelei. E le itiiiti i se 50 tamaiti e o atu 

i le a’oga e leai ni mea’ai i aso ta’itasi, 

saunoa le tamaitai pule.     

Tala Faasolopito 

 Fai mai o lalo 
lava o le talie 
 

www.ola888.com 

Ripoti  

o le  

Vaiaso: 

  
Numera fia faaleleia 

Michael ma Lisa 

Foliga o le Inoino Foliga o le Inoino 

Ripoti o le Vaiaso:  

Faitioina e se su’esu’ega auala o loo a’oa’o ai le numera 

       ITULAU  2 

     Ua faitioina e se 

vasega su’esu’e auala o 

loo a’oa’oina ai le Numera 

i totonu o potua’oga a le 

atunuu.   

   Ua talo atu foi i matua e 

tutu faatasi e una’i a latou 

a’oga e toe foi i tua i faiga 

masani na amata mai ai.  

   O lea faiga, e tusa i le 

ripoti, e aofia ai le mautu o 

fanau ia latou fua faatele 

po o le a’o tauloto o  

fuataga masani, ina ia le 

faalavelaveina le fanau i le 

aga i luma. 

   Talu mai le 2013, ina ua 

faailoa e le New Zealand 

Herald i sana su’esu’ega le 

fai ifo o le tulaga o Niu Sila 

i le Numera i le lalolagi, na 

amata ai ona toe tilotilo le 

matagaluega i le faiga o 

loo fai ai nei.   

   Faaigoa o le Poloketi  

Atina’e Numera, na  

faitioina e le ripoti le  

Poloketi i lona faafaigata 

ona a’oa’o le mataupu, 

aemaise o lona taumafai  

e lafoa’i le tu sa masani 

mai ai, o le a’o tauloto o  

ni fuataga faavae e  

lagolagoina galuega a le 

fanau, mo se faata’ita’iga.  

   Faapea mai le ripoti, ua 

muamua a’oa’o    

le fanau i metotia  

e su’esu’e ai le  

malamalama, ae  

tatau ona  

faamautu   

muamua a latou  

fua faatele ma  

auala faavae o le  

faaopoopo, le  

toese po o le  

vaevae foi.   

   Faapei o le faitautusi, e 

fesoota’i le malamalama ma 

le sosolo lelei o le faitauga.   

   O lena sosolo e maua i le 

matauga lelei o fuataga o  

numera ma auala e  

faafaigofie ai ona saili tali.  

   O le faaopoopo, toese ma 

le faatele i le faiga masani e 

faasolo ifo i lalo, e faigofie  

lena i lo le taumafai e  

faaopoopo i le faataotoga e 

faalava, saunoa se faia’oga.    

   Peita’i e to’atele foi le itu  

e manatu ua le tatau ona toe 

foi i tua. Faapea mai se taofi 

a nisi o alii su’esu’e sa auai  

i le Poloketi, e tatau ona  

malamalama tamaiti e tele 

auala e maua ai le tali e tasi. 

Na faaigoa e i latou le a’o  

tauloto, o le Numera e aunoa 

ma se uiga. Na ona tauloto ae 

le malamalama tamaiti.    

Tulimanu pogisa Aukilani 

   O le su’esu’ega a le tamaitai 

o Natalie Thorburn mo lona 

tikeri lonalua ua faailoa ai se 

tasi tulimanu pogisa o Aukilani 

e lei iloga ona asia, le  

faatauina e fanau talavou o o 

latou tino mo ni taui tupe.   

   Faaalia i le su’esu’ega e i le 

va o le 12 ma le 16 tausaga le 

matutua o nisi o fanau teine 

ma tama. O nisi e usu i le  

a’oga i le taeao ae savavali i 

le auala i le po e faia lea fe’au. 

Na ta’ua, e iai sina vaega o 

loo faafaigaluega e ni tagata 

matutua, o isi o nei fanau 

latou te tagofia foi le vailaau 

faasaina, o le P.  

   Faaalia i le su’esu’ega e 

faapea e leotasi molimau a i 

latou nei. Amata mai i aiga le 

faaletonu, i le fa’aaogaina 

sese o i latou e nisi. O le tele 

o nei aiga o loo tauivi ma 

faafitauli o fualaau ma vailaau 

faasaina. E iai matua ua latou 

iloa le mea o loo tupu ae leai 

so latou malosi e taofia ai, talu 

ai o loo feagai foi i latou ma ni 

faafitauli.   

 

20,000 e lagolagoina 

   Ua atoa nei le 20,000 saini i 

le talosaga mo le lagolagoina 

o fanau a’oga o loo aveina le 

faafoma’i. O la latou talosaga i 

le malo ina ia soloia lana 

faaiuga lea ua faamuta ai  

sana lagolago tautupe pe a 

mae’a le fitu tausaga.   

   O sea faiga na faavaeina i le 

2011, ae peita’i ua matauina  

sona aafiaga mo se 30 

pasene o i latou e mana’omia 

se tausaga faaopoopo e 

faamae’a lelei ai.   

    Ua iai molimau o ni isi ua 

faia ni nogatupe e faamae’a ai 

a’oga. E mana’omia le 

$15,000 o le pili ae le ta’ua 

totogi o fale, ma pili masani e 

faaopoopo i le tausiga  

masani.  

   Ua tuuina atu nei le talosaga 

i le minisita o Steven Joyce 

mo sana iloiloga.  

TALA VAIASO 

   Na latou tuua’iina faia’oga i 

le le a’oa’oina lelei o le fanau 

e pei ona poloa’iina ai e le 

Taiala A’oga o le Numera.  

   O le a le fofo? E manatu le 

minisita e maua le fofo i le toe  

a’oa’oina lelei o faia’oga.  

   O lea ua vaai atu i ai o se 

tasi vaega e tatau ona ave i ai 

le faamuamua i le fuafuaga a 

le malo lea ua faataoto (IES).   

   Ua valaau foi nisi mo se 

tusipasi e tatau ona su’e e se 

faia’oga e agavaa ai e a’oa’o 

le Numera.    

   Na ta’ua foi i le ripoti le  

moomia o le toe a’oa’oina lelei 

o faia’oga i vaegamea. I se 

su’esu’ega sa fai, na iloa ai e 

tasivaetolu o se vaega na  

su’eina e le iloa faaopoopo le  

7/18 + 1/9.  

   O vaega nei ua folafola e le 

minisita o le a tagai toto’a i ai.  

FAIGA MASANI: E faaopoopo aga’i i lalo numera i ai 

taitasi e faigofie lena mo le fanau.  

  O se tali i le a’o tauloto o numera ma faamatalaga 

    E lua itu o le finauga, 

muamua o lena e  

lagolagoina, lua o le isi e 

teena. O le tasi e manatu 

o se auala lelei e  

faafaigofie ai le faiga o 

se galuega, o le isi e 

manatu e taua atu le 

malamalama.  

   Ae e iai foi ma le vaega  

e lagolagoina itu uma e 

lua, e tatau lava ona 

tauave faatasi.  

   Faapea mai le itu tetee  

o lea ua iai masini e  

faasao ai le taimi, ae o se 

fesili foi lena, pe faitaulia 

masini, ae o le a se afaina pe 

a leai sea fesoasoani?  

   I le taimi nei o loo ta’imua  

fanau Asia i le Numera. O 

malo foi nei o loo laualuga i  

faatulagaga faavaomalo i le 

mataupu o le Numera. E  

mafua lea auā e toaaga 

tamaiti e a’o tauloto fua 

faatele ma faiga ua loa le 

masani mai ai.  

   Ae fai mai le itu tetee, e 

moni, ae a tilotilo i le lalolagi 

o faia’oga aupito atamamai   

i le Numera po o le Saienisi 

e aafia ai le Numera, e te le 

maua i Asia, a o Amerika, 

ma malo e faatauaina le  

a’oga malamalama.   

    O latou na e mauaina  

faailoga aupito taualoa e iai 

le Nobel, i ni foafoaga fou e 

iloga le aoga i le lalolagi.  

    O se faamanatu lea i le 

taua o le malamalama i lo le 

a’o tauloto. Ae manatu nisi e 

aoga le a’o tauloto mo fanau 

e vaivai i le a’oga.  



OLA 

Faasoa o le Vaiaso:   

          Saolotoga—usita’i—faaiuga e fai malamalama 

    Muamua le faafetai i le Matai Sili 

auā lana tausiga i lo outou soifua ma 

so’u ola—ae o sina otootoga foi lenei  

o mea sa tutupu i lena vaiaso a’oga:  

    Muamua, ua faate’ia le vaai i le solo  

a isumu e aga’i ane i se faleaiga o le 

McDonald i le pitonuu lea o Rewa. 

Tasi lenei pisinisi e le lelei ona totogi 

fanau e galulue ai, ae faitau miliona e 

ao i aso uma ma lafo i e pule i Meleke. 

Fautuaga, e leai se mea sili i le supo e 

kuka i le fale. Po o le faatau mai o mea 

e fai ai lau burger. McRat large? Leai 

a’u faamolemole.  

    Ua valoia e nisi le iuga o le taugata 

o fale i Niu Sila, o le o ese lea o fanau 

a’oga e saili lumana’i i Ausetalia ma isi 

itu o le lalolagi. Ua lata mai aso e pule 

ai tagata o vaa sulufa’i i Niu Sila auā 

ua o uma Kiwi e nonofo i Savaii.  

   Manaia foi le faatosina a le iunivesita 

a Kanetaperi. O le Go Canterbury ua 

iai ni faamanuiaga mo fanau oi le  

Tausaga 13. E iai le $5000 fesoasoani 

i le tau o le mea e nofo ai. Malosi tele 

mai le faatosina i Aukilani. O le tasi itu 

lelei, E le toe lulu se mafuie, saunoa 

mai le atua o mafuie, Gerry Mafuie.  

   E leai lava se tala lelei mai Amerika, 

na o tala o le pogisa ma le malulu e le 

uma, 9 ola ua maumau a o totonu o le 

falesa e tupu ai. Ia, o loto ia e fiu e 

sasa i le samala, ae tumau pea le 

pouliuli o le faailoga tagata.  

   E musu le ta’ita’ifono o le kolisi a 

Hataro Petera (Sagato Petelo) e 

faamavae. Ua tuua’iina i le nofoa’i a o 

loo ua tetele faafitauli i le a’oga 

aemaise o le fafasi e isi tamaiti o isi.  

   Ua tuua’iina le iunivesite a Massey    

i le su’e lanu i Saina i lona ave o se 

tusipasi foma’i i le avā a le peresetene 

o Saina. Ia, tailo. Ailoga e iai se afaina, 

ua na o se fasipepa, ae lelei le  

faamasani o le mativa i le mauoa e 

maua ai le fesoasoani.  

    Ia, ma le tala aupito malulu vaoa o 

le vaiaso, o Steven Joyce. Fai mai ua  

fiafia i lona tipiina o alauni a nai tamaiti 

a’oga. Ia, ua ta le iloa, avatu foi tupe   

o alauni ae fai ai pati ma faaleaga mea 

meatotino a isi. Ae toe feiloai foi.         

Tulimanu o Pole:   

    “mafaufauga o le vaiaso”   

Po o fea e oo i ai le poto o le solofanua, ae 

aoga pea le faagutu. Sione Uesile, Metotisi 

MacRat 
ma loto ua  
maalili vaoa    Na maua se lagona mo le faasoa i 

lenei vaiaso mai se fetuana’iga o loo 

tula’i mai i se tasi a’oga.  

    E iai se teine a’oga ua na fesiligia le  

sa’o o tulafono a lana a’oga e faatatau  

i togiga, faapitoa i le taumalulu. Faapea 

mai le teine e le lava le mafanafana o 

ofu ua iai e talitalia le malosi o le    

malulu. O lea na alu ai loa ma se ofu 

mafanafana i le a’oga e ui ina e le o se 

vaega o le togi a le a’oga.  

    Ua mafua ai nei le eseesega i le va 

ma le pulega o le a’oga, e foliga foi ua 

apo mai le finauga e le mamalu lautele, 

ma e oo mai i le taimi nei e lei masuiga 

malie le mataupu.   

    E le o le taimi muamua lea ua tula’i 

mai ai se mataupu faapea. E lei 

mamao atu le finauga a se tasi tama 

a’oga ma lana a’oga na iu i le  

faamasinoga.  Mafuaaga, e musu le 

tama e oti lelei lona lauulu ina ia  

faamalieina tulafono a le a’oga. E  

solomua foi i ona matua le tetee e  

lagolagoina la laua tama.  

   O le fesili e tula’i mai, O fea e tosi ai 

le laina o le usita’i i le tulafono ma le le 

usita’ia?  

    Afai e moni le teine e le lava le 

malosi o ofu togiga o iai, pe faamata e 

sa’o le mea na ia faia? E manatu le 

faasoa e sese. Ae i se tasi itu foi, ana 

fai e afaina ai lona ola maloloina, i lena 

lava taeao, i lona lē ofuina o le ofu e lē 

faatagaina, e mafai ona faasa’oina ia i 

lana faaiuga sa fai.   

    A ua na o le teine lava ia o loo ia iloa 

le mea moni, pau lea, o se mea e  

tofotofoina ai lona usita’i. E fuatia ai  

lona faamaoni ma le loto a’oga.  

    Ae i le tula’i mai pea o mataupu 

faapea e foliga e faalala ai i luga e nisi 

fanau a latou aia tatau e filifili ai, e ono 

avea ai lenei mataupu ma se ‘maa 

vevela’ e au ina le faigofie lona tagofia  

i le aga’i i luma.  

    E mau eseese tagata i le uiga o le 

upu saolotoga, pei lava ona mau 

eseese i soo se mea, ae i le manatu o 

le faasoa, e leai se saolotoga e migoi  

i se gaogao, pe tuufau lona faiga, e iai 

le tuaoi, e iai le tiute, le tau e totogi.  

    E mafua tuaoi ona o le puipuiga o le 

saolotoga lava ia—le ola saogalemu, le 

tausiga o le va ma isi ma le nonofo 

filemu o tagata uma.   

    I totonu o a’oga ua iai tulafono e 

aiaia tuaoi na. Afai ae lepetia na tuaoi, 

pe tuuavanoa i sina vaega, ona tatou 

vaaia lea o se ata e pei o lena o loo 

tula’i mai i Hataro Petera.   

    I lenei foi taimi o le lu’itauina o 

pulega a a’oga e le fanau, poo matua 

foi i le va ma fanau i aiga, o le a le uma 

ai le tula’i mai pea o mataupu faapea.   

    Aumai mo se faata’ita’iga le a’ega o 

loo tula’i mai nei, le taina o pe’a i le  

tino. O se faailoga o le saolotoga mo 

nisi fanau. Amata mai i le taulima i    

Samoa, sau ai faaopoopo isi mamanu 

ma ua faateteleina.  

    E fou le vaai i teine e ta ni pe’a i o 

latou tino, se’i vagana le malu, ae le 

faapea foi e malu uma tamaitai o se 

nuu. I na aso na o pagota faato’ā foi 

mai Tafaigata e tata mea i tino, e iloa 

gofie ai lava sa i Tafaigata lea pe a 

tatala le ofutino.  

   Talu ai ua avea ma se tifiga, ua le toe 

ano tele foi i ai matua, ua fai lava le 

saolotoga o le fanau ia.  

    Fai mai o le faailoga o lou tagata e 

tutasi, le tagata Samoa e iloa ai oe i le 

lalolagi. I le taimi nei ua leai se atunuu 

e le taina ni pe’a i tino, mai Rusia e  

aulia vaomatua o Papua Niu Kini ua  

faalaugatasia uma i lea faiga. E sau le 

aso e feleiloga’i, ua foliga i se faavaa 

Samoa a o mamanu e aumai i Tahiti, 

poo ni ata o ni katuni i le TV.  

   O le tala sa fai i se atalii, a fia ta se 

mea i lou tino, ta se tatau pe a e 

mafaia, a o nisi togitogi ma ni vasevase, 

e sili pe a tuu. E au ina le maua ai sau 

galuega, ma ave seseina ai oe o se  

pagota. Ae aua e te alu i le ta’iga, leaga  

ua ta le talita a lau uo, ua fai le punivae 

o SBW. A e mana’o i se pe’a, ta lelei le 

pe’a Samoa, o le tatau. Manatua, o lou 

pa’u e le se laupepa tusiata, e iai lona 

aogā faapitoa i le tino.  

     I le taimi nei e foliga ua omia a’oga 

ma ona pulega i le va o aia tatau a  

fanau ma le tiute e ao ona faataunuu. 

Ua le toe malu foi a’oga i le pule a le 

faamasinoga. O le toatuga sili lea o loo 

feagai ma pulega i lenei taimi. Toe lava 

ina faapea mai nisi faamasino, tuu 

tamaiti e fai o latou saolotoga.   

    I faalavelave tuga o loo tutupu mai 

pea i Amerika e faia e ni fanau a’oga, e  

faamanatu mai ai le matautia o le  

saolotoga mo fanau e le malamalama  

i tiute ma tuaoi e tatau ona tausisia.  

    O se faamanatu taua lea mo a tatou 

faamasino—ma i tatou uma foi.   

MAI LE TUSI A MISI TANA (REV. GEORGE TURNER), SAMOA ANAMUA 

Fai mai o aso na sa mau tagata i “lalo o lagi” 

ma e faamatala mai ia le atamai o se  

mataisau limavave na amataina ona fau ia   

ni fale se lua mo ona atalii e to‘alua. A e tuu 

ia ia tala i uputuu a e se‘i faamatala ia faiga  

o fale e pei ona i ai i nei aso, ma o latou  

talafeagaiga sa faaaoga i tausaga e tele ua 

mavae.   

   E faaofuofu ia le fale Samoa peiseai o se 

ofaga lagomeli lapo‘a pe tusa o le tolusefulu-

lima futu lona lautele i itu uma, a e pe selau 

futu lona faataamilosaga. E siitia i luga o le 

fogaeleele e pou lalo e faasolosolo ma e tutu  

felata‘i pe tusa o le fa futu o le tasi pou i le 

tasi pou. O va i pou e mafai ona taua o  

faitoto‘a po o ni faamalama —tatala e si‘o ai 

le fale atoa. E tapuni ia faitoto‘a pe a oo i le 

po e pola e lalaga i lau o le laau o le niu. A 

malama le taeao ona tasisi lea o pola ma e 

taalaelae le fale uma. E tanu le fale i ‘alā pe 

ono inisi po o le valu foi le maualuga ona  

luani ai lea i soasoamaa ma salani.   

    E tapola le fola muamua ona folasia ai lea  

i papa. O maota o alii taua e tanu faamaua-

luga pe fau i luga o se tia e tusa o le tolu futu. 

E i le ogatotonu-galemu ia ni poutu se lua pe 

tolu, latou te taofi le fale atoa. A lia‘ia i luga ia 

pou e SAMASONI po o se tasi malosi pei o 

TAFAI ona solovi ai lea o le fale uma. E i ai ia 

‘aso e tofia mai le ‘ulu pe tai tusa le mafiafia o 

le lapo‘a o le limamatua i le va o iviivi. E taoto 

le ‘au‘aso e amata mai le ‘au‘au se‘ia oo i le 

tulutulu, ma e faamaumau i luga o laau  

faalalava; e saisai i ‘afa. E tusa o le inisi i le 

lua inisi le va o ‘aso. O le mea atoa e foliga 

mai o se aoa tele e teuteua lelei ma ua 

mamanuina. E vave ona apoia e mea ia i le 

vaai a le tagata fou mai ona o le uigapoto,  

uigaese ma le matagofie o le galuega. 

    E alumia tele ia le ogalaau o le ‘ulu i faiga 

fale a e maise lava ia alalafaga o alii ona e 

anagata: e mafai ona oo le tele o fale‘ulu i le 

limasefulu tausaga o lelei pea laau.   

    E ato fale ma le faaeteete lava ma e faia 

ma le limalelei o le ‘autufuga; sa faaaoga ia 

lau tolo mamago. E su‘ia faatasi ma fasi u pe 

tusa o le lima fu le uumi: e faamaumau lau i 

tuaniu e su‘i faalalava. Ona ato ai lea o le fale 

i lau nei e amata mai i le tulutulu, e tusa o le 

tolu po o le fa futu ia le faatautau, e amata mai 

ai i lalo ia le ina‘ilau e alu aga‘i i le ‘au‘au. O le  

va o lau ta‘itasi i le ina‘ilau e tusa o le inisi. E 

taofia ia lau uma i o latou tulaga e ‘afa, a e 

saisai ia ‘afa i ‘aso o lo onoanoa foi i afa i laau 

faalalava. E silia ma le selau ia lau i le ina‘ilau 

e tasi; e faasolosolo ona ato le fale i ina‘ilau 

se‘ia soo le fale atoa. E amata mai i le afe pe 

lua, e oo lava i le tolu po o le fa afe ia lau e 

ato ai se faletele.  

    A lelei le atoga o le fale ai lava e atoa ia le 

fitu tausaga e le tutulu. E pa‘ū i fafine ia le 

fuaga ma su‘iga o lau. E mafai ona maua e le 

tama‘ita‘i limavave ia lau pe limasefulu i le 

aso; a o tane pe to‘atolu e mata e mafai ona 

latou ato ia lau e limaselau i le aso. Sa faa-

ta‘ita‘i e papalagi e mau i le atunuu ia ‘apa 

atofale ma laupapa e ato ai o latou fale, peita‘i 

e le maua lava ia le lau i le mea lea o le mālū 

ma le savili. A e o si pona lava e tasi o le lau o 

le leleagofie i luga pe a matagi ma afa. E 

laulaututu i luga pe a su‘egia ona tuluia uma  

ai lea o le fale. A e mautogafiti i latou i mea 

faapea: e i ai ia upega sa latou faapulou ai 

ululau atoa ma tatao ia lau i le matagi, a e o 

nisi foi latou te ta mai launiu pe a oo i aso  

matagi ma faataatitia i luga o fale. 

   E fausia ia nei fale lapotopoto ma se utaga 

lelei e tusa ma le fela‘uaiga i lea mea ma lea 

mea; e siitia mai pou ma avatu i se isi mea  

ma le faigofie lava. E mafai ona ave i luga o le 

fogaeleele po o luga foi o le sami i fuapaopao.   

    A e talaia ia le fale i ona vaega e fa: o itu e 

lua ma tala i mea e ulua‘i saunia e tufuga e 

mafai ona talai ma toe faapipii ai ia le fale e 

aunoa ma se faalavelave. E leai se fao e tasi 

e faaaoga i le fale auā e fafau mea uma i ‘afa. 

    Ona o le aganuu sa masani ona faaaoga 

fale e fai ma meaalofa, togisala, ooga a le 

faato‘anofotane i le aiga o lana tane, ma e 

avea foi ma faafaatau i feagaiga; o lea e   

masani ai ona fe‘avea‘i ia fale o Samoa. Sa 

leai se fuafuaga mautu i tofalega i se nuu a ua 

faatafagaloa ia o latou fale e tusa ma le mea e 

mana‘o ai le tagata ia. Sa seasea ona vaaia ni 

fale se tolu o tutu i se laina se tasi. Sa to le 

fale o le tagata lava ia i le mea e tusa ma lona 

mana‘o faatatau i le lafoia o ata o laau, le ala-

matagi, faapea ma le mauti‘eti‘e o tulagafale. 

   O le fale Samoa e pei ona faamatala nei e na 

o le tasi lava le lotoifale ma e avea ma mea e 

talisua ai i le ao a e malolo ai i le po. A e le 

soona taataai ia lo latou nofo; e vaevae faalelei 

lava, pe lima pe ono ia ta‘inamu e tatau i le  

lotoifale. A e tilotilo i se fale Samoa i le po e te 

vaaia ia ni ta‘inamu pe atoa le lima pe ono o 

tatau ma e vaevae ai le lotoifale atoa i 

nofoasiapo. E tusa o le lima futu ia le maua-

luga o le siapo ma e puipuia ona itu uma; e le 

gata ina puipuia ia namu a e fai foi ma pa mo e 

o momoe, pe to‘alima pe toavalu i le siapo e 

tasi. Sa fai lea ma sui o le potumoe i fale o  

Papalagi. E folasia ia fala pe fa pe lima ma fai 

ai le moega.  

    Sa aluluga i ‘ali pe tusa o le tolu  

inisi le maualuga, lima futu le umi ma e tolu  

inisi ia le mafiafia i itu uma. Sa alluga ia e  

mama‘i i mea malulu a o le ‘ali sa fai ma aluga 

o e malolosi. O le afu o se fala e tasi po o se 

siapo. E tatuu i lalo ia siapo i le taeao ona 

faae‘e ai lea o fala ma ali i luga o le talitali e 

fausia i poutu o le lotoifale. 

    A e le gata i lea sa i ai faatasi ma isi mea e  

i ai ia ato, ilitea o se o‘e ofe, sa sili i lau; o se 

upega o se uatogi ma ni tao e tasili i so‘a o le 

fale, sa i ai foi ma ni foe faapea ma ni niuvai.  

O ia mea sa avea ma faatoaga o meafale o le  

fale Samoa.  

   Sa i ai magalafu i le ogatotonu o le fale. Sa 

‘eli faataamilomilo pe lua pe tolu futu ia le 

lautele i itu uma ma ai na o se sefululua inisi ia 

le loloto. Sa afeia i ni papa‘ele. Sa le 

faaaogaina ia le magalafu ia latou mea‘ai a e 

sa tafu e mumu ai i po. Sa avea le afi  

musaesae i le afiafi ma taulaga fai pea a le  

aiga i o latou atua, e ifo tagata a e tatalo ia le 

matai o le aiga i atua sili ma atua iti ina ia to 

mai le manuia.  

    E tae aulama ia fafine o le aiga i le ao auā ia 

le afi o le afiafi. Sa mafai lava ona mu aulama 

ia aiga mo ni itula se lua, pe a, pe a mae‘a le 

taulaga afiafi. 
 
 
Samoa. A hundred years ago and long before. Na 

liliuina mai le gagana Peretania e Semisi Maia’i.  

http://nzetc.victoria.ac.nz/tm/scholarly/name-021537.html
http://nzetc.victoria.ac.nz/tm/scholarly/name-021537.html
http://nzetc.victoria.ac.nz/tm/scholarly/name-021537.html
http://nzetc.victoria.ac.nz/tm/scholarly/name-021537.html
http://nzetc.victoria.ac.nz/tm/scholarly/name-021537.html

1988 Maliu Aggie Grey i lona     

 90 tausaga o le soifua 

 

1917  Lulu se mafui’e malosi tupu

 ai se galu, malelemo nisi  

 

  27 

1925 Taunuu i Apia faaaunu’u a    

 Tupua Tamasese Lealofi III 

 

1891  Tuumalo Tui Aana Tupua

 Tamasese Titimaea  

 

  28  

2012 Umusa malumalu Sione 

 Uesile $7 miliona i Faleula 

 

2002 Apia. Malo Manu Samoa   

 ia Toga, 31-13 

 

1945 Matautu, Savaii. Lotu   

 Faamanatu 100 tausaga 

 faaliliuga o le Tusi Paia 

 

  29 

1884 Faapaia le maa tulimau o le 

 Malumalu Katoliko Mulivai 

 

                30 

1959 Faavae le pisinisi vaalele o 

 le igoa Polenisia e ni alii 

 faipisini i Apia 

LOU TALA FA’ASOLOPITO                     

   

   E le o le papa  

na ta e Mose i  

le laau i lona ita, 

 a o le papa ma  

le laau na  

faamalumalu i le 

galuega.  

  E molimau upu 

o le pese,  

‘Fai mai o lalo  

lava o le talie, i talaane o le fale vali e, na punonou ai o alii  

o le Komiti; ua ta’ua o le Papa o Misi.”  

  O loo iai pea le papa, a ua leai se fale vali, leai se talie poo 

sona sui. A o le sini o le fe’au na fatu ai le pese ua maua’a i   

papa o loto o Samoa tapua’i e masani i le Tusi Paia Samoa.  

   Fai mai o Avao le tasi nofoaga na galulue ai misionare i le 

faaliliuina o le Tusi Paia i la tatou gagana.   

   I le 1945 na fai ai le lotu faamanatu na usu ai e le kolisi a 

Leulumoega le pese e ana upu ua ta’ua i luga. O misionare  

o le Tusi Paia e ta’u ai i latou sa nafa ma le galuega. O suafa 

nei o Misi: Uilisone, Mare, Nisapeti, Paueli, Tana, Tei,  

Matone, Ite, Ale, Milo, Tisome, Hapati, Talamoni, Sitanile, 

ma lē na iloga sona sao, o Misi Parate. O tamalii Samoa sa 

lagolagosua:  Malietoa Talavou, Euta Petaia, Leota Penitala, 

Mala’itai Leuatea, Vaaelua, Maiava, ma Sooalo. 

    Molimau le tusi a Fauolo i le tala i le papa ma le talie.  

“O le komiti tofia sa feagai ma le galuega o le toe iloiloina o 

le faaliliuga a o le i auina atu e lolomi: o Misi Parate, Misi  

Tana, Misi Nisapeti, Misi Mare ma Misi Uitimē. O i latou ia na 

latou faaaogaina tele le papa i lalo o le talie, i gatai tonu o le 

mea o tu ai le maa faamanatu o le Tusi Paia, i Avao i le  

Ituotane, ona e mālū i aso lagilelei. A ua fai lea ma mea e 

faaigoa ai e tagata le fasi eleele lea o le ‘Papa o Misi’.  

   O le talie na mafuli i le afā o le 1966. Ona fa’aaoga lea o le 

tafu’e o le talie e fai ai le pulelaa talie ina ua fausia se falesa 

fou o Avao e le faifeau o Tavita Faaiuaso. O loo tu pea le   

falesa ma lona pulelaa talie. Molimau le tusi a Oka Fauolo.  

   Ua fetaui tele lea fuafuaga mo se laau sa fai sona sao taua 

i le tusi na iloa ai e Samoa faitautusi. Faafetai ia Soop  

Paitomaleifi mo le ata o le pulelaa talie.  

  O le papa ma le laau 

Ata: Misi Parate  

ma Misi Tana, sa  

taulamua i le  

faamaopoopoina  

o le galuega. Maua 

ata o isi i totonu o le 

tatou upega: 

www.ola888.com  

Sini Autu: Ia sa’o faaleoga o a’u vaueli  

 

Alaga’oa e a’oa’o ai: ata  

 
Vaai i le ata ma ta’u le igoa. 
 
1.   
 
 
 
 
2. 
 
 
 
 
3.  
 
 
 
 
 
4.  
 
 
 
 
 
Aofa’i o a’u tali e sa’o =  

O meafaigaluega e  

lagolago ai galuega 

faatino:  

Fale Fauupu:  

O le lisi o upu:  

  

 

      1. ata 

 eli 

 ula 

 ulo 

 

 2. esi 

 ili 

 oso 

 uati  

O ni fesili:  

  

 

 1. Pe na sa’o lelei le 

 faaleoga o a’u upu? 

 

2. Pe na sa’o lelei la’u 

 faaleoga o le vaueli  

muamua?  

 

  3. O a ni isi upu  

masani ou te iloa lelei  

o latou faaleoga?  



 

 ©

a

TALI PASO #18 

4.       Tusi uma upu/    

 fuiupu e ta’i 4-8 

 mata’itusi, ma o 

 latou soa i le Igilisi 

 (E faitau ai ma upu 

 ta’ua i le 1, 2 & 3)  

         Lelei atoa = 12 upu 

 Lelei tele    =  8 upu  

         Lelei          =   6 upu 

___________________________ 

___________________________ 

___________________________ 

UILI FAU UPU  

Saili tali o fesili o lo’o i lalo. 

Pule oe pe sipela i luma 

(clockwise) po’o tua 

(anticlockwise).                                    

E sa le feosoosofa’i.  

1.  Ta’u mai ni soa se tolu    

 o le to’aga i le Igilisi:    

 ________________________

 ________________________

 ________________________ 

2.   Saili ni fausaga o le 

 upu faato’a.

 ________________________ 

 ________________________ 

 ________________________ 

3.  Su’e le upu fa’ato; tusi 

sona faamatalaga:   

 ________________________

 ________________________

 ________________________ 

Fa’atumu  

pusa numera 

(tama’i  

sikuea) i  

fuainumera  

1 i le 9.   

Ia uma ane le 

galuega ua  

maua atulaina  

ta’itasi  

(tu, fa’alava)           

o iai le 1 i le 9.  

E tofu le  

atulaina ma  

lona  

fa’atulagaga  

e ese mai le isi. 

OLA             IUNI 2015 LOMIGA 19                        ITULAU  7  

SUDOKU #19 (TAALOGA I NUMERA)   

4. malu—descend; malu—be 

crowded or filled; malū—

soft; malū—calm; taula—
anchor (v & n); taulamua—
be creative; auma—sea 
breakers. mnf 

TALI SUDOKU #18 

o 

 a 

 a 

g A 

 t 

FAIGOFIE / FEOLOOLO / FAIGATA                             ©sudokuessentials 

TALI GALUEGA OLA 18 

 POLE MA PAPA  
 

Faalava~Across  

1 aka mum (4) 

3 Crusader Flyhalf (6)   

6 Obama family 

pet dog (2)  

7 annoyed (5) 

11 a large volume (7) 

12 Spanish meaning  

C’mon or go!go!go! (5) 

13 a famous icon of  

freedom (6) 

14 retract word (5) 

17 tree name (3) 

20 US gangster: _  

Capone (2)  

21 money machine (3) 

23 not new (4)  

25 prefix—not (2) 

26 rugby star  

passed on: (7) 

Lalo~Down 

1 Keven Who (7) 

2 Hawkes Bay  

Rugby team (7)  

3 prefix meaning joint 

(2)  

a 

Papa, o le a 
le mea e te 
manao ai? 

  PASO I LE GAGANA PERETANIA 

UILI FAU’UPU 18                                   
1.  malu—be watertight; 
malu—shelter; malu—
police force 
2. taula & ona fausaga:  
taula, taulaina, taulaga,  
taula’i, taula’iga, fetaula’i 
3. taumalua (veape, soa-
veape). maluelue le alu 
pei o se vaa; savali faa-
sasa i le tasi itu ma le isi 
foi.  O loo taumalua mai 
le vaa ona o le matagi.   
Ua savali taumalua mai   
si fafine i le la.  

Faatumu le paso i upu/igoa Peretania. Fill 

the crossword box with English words / 

names —unless stated otherwise.  

4 prefix meaning go back 

to it (2) 

5 abbr for Edited (2)  

6 marry two people at the 

same time (6)  

8 sun cover (6) 

9 Kim territory (5)  

10 NZ Samoan Actor/ 

writer (first Name) (5)   

15 US rugby brand (3)  

16 abbr, other name (3) 

17 day time (2) 

18 History: Attila the _ (3)  

19 Popular children’s 

 Character: Mr _ (4)  

20 org. for accidents (3)  

22 three (3) 

24 from Hebrew meaning 
strength (2)                     
25 inclusive pronoun (2)  

Joseph Parker 

Tala lata mai o 

lona malo i lana 

fusuaga ma le 

alii Siamani, 

uma i le taa-

milosaga 2.  Sosoo ane e oe.   Tago e ‘ai 
ma oe le ta 
mea’ai lena e 
totoe 

S O S O M A F A L A

I A S U A A

O L E G A U A T

N L S A L A L A U

A V E G A I I S

A A T U I T U I

L E I U A L A A

G G F I U A

M A L A G A M I S I

U O A S I I

A V A N O A A U A U

Leai faafetai, 
tuu tou  
patuamoa,  
manaia le 
lunch i le a’oga 

1 2 3 4 5

6

7 8 9 10

11

12

13

14 15 16

17 18 19

20 21 22 23

24 25

26 27

In English only 



O le OLA o se tautua e fia fai sona   

sao i le fa’aaogaina ma le faaualoaina 

o le Gagana Samoa ~ 

Ae mana’omia ona ta’u atu, pasi atu,  

momoli atu sana fesoasoani i     

potua’oga, aiga, aai, nuu, ma soo se 

mea e aogā ai—i soo se itulagi ~ 

E taua lau fesoasoani.  

Faatasi ma isi tausimea a le gagana,   

e tasi le faafitiga, ia faaolaola ma 

faaaoga pea la tatou gagana, auā       

fanau lalovaoa ~  

O la ta gagana o lo ta’ua tofi mai le 

Atua, e tuufaasolo a tupulaga ~  

O le faavae latou te tutū ai ma le  

mautinoa, ‘ai suiga ma lu’itau a le  

taimi.  

 

www.ola888.com  
E maua lelei le manino o le upega               

o i luga pe a faaaoga le google chrome 

OLA 

    A talanoa i le faaleoga tonu o se  

gagana, e le ese tatou mai isi foi nuu 

ma a latou auala.   

   E mulimuli mai le potua’oga ma a’oga 

ae muamua lava le aiga ma lona  

siosiomaga. O faia’oga muamua i le 

faaleoga tonu o matua, ma tagata o se 

aiga e siomia se tamaitiiti ma faia pea 

o lea a o tuputupu a’e.  

    A tautala lelei ni matua e au foi ina  

tautala lelei le fanau. E faapena foi i le 

tautala i le k & g ua masani ai nei.    

   Ua molimauina foi i sailiga e fiafia le 

fanau e faaa’oa’o le tautala a o latou 

matua, poo ni e ta’uta’ua, i le siuleo 

atoa le fegauia’iga o le leo.  

   E ta’u mai ai le taua o le a’oga e 

maua i le faata’ita’i.  

   E ese le leo o le upu e tasi, ese le  

vaiupu, o le fuiupu, ese foi le fuaiupu.  

   I aga o talanoaga (moods), e iai le 

leo tuusao, iai le leo tuuavanoa, le 

fesili, ma isi, o le a tilotilo i ai i se taimi.  

   Ae i le faaleoga tonu o vaueli, e leai 

se auala vave nai lo le a’oa’o ma 

faaa’oa’o pea leo i le fanau a’oga, ma 

sauni foi e faasa’o le fanau pe a lagona 

atu se siuleo e le sa’o le faaleoga.  

   Saunoa mai se tasi susuga, o lana 

faiga, a faalogo atu loa ua sese le  

ta’uga o le upu, faatonu loa i le taimi 

lava lena.  

   A o le tasi auala e faigofie ai ona  

faamasani le fanau i leo vaueli, o le 

saunia lea o ni lisi o upu e iloga le 

faaaoga soo i le tautala ma a latou  

tusiga tala. Ma faasolosolo atu ai seia 

mulia’i i upu e seasea ona faaaoga.  

   E fuafua lava le umi o le lisi o le aso/  

vaiaso i le malosi o le tamaitiiti.  

O nai ta’iala e 
fesoasoani i le 
faaleoga tonu 

Fauupu: 


